SA CRESIA SCIUSCIADA di Giovanni Moi

A ingiliu sa frongia irdi

Trasparenti de is acacias,

asutta su sgelu limpiu de lampadas,

su pardu de erba moddi e froris,

e lepi-lepi’de medas coloris,

sa cara ’e giovanedda dubbiosa

coloria de orrosa

comenti fait in celu su soli scumparendu.
Perda , perda e linna impissu ’e perda

de sa cresia antiga

struessada

ind un’abbrassidu ’e morti

opprimit sa memoria de una ia

su giogu, sa speranza,

sa piccioccalla prena’ de allirghia.

Non prus sa campanedda

trinnendu

nos abbrandit su coru,

a merici,

lamendu a sa novena

sa ecciscedda in pena

e is piccioccheddus a curriri

brinchendu in giru,

ogniunu cuntentu

gioghendu senza perunu pensamentu,
In cudda

Sgi fut sa sgea venerada

de sa cresia antiga

s’at a fairi unu cinema nou

ci a nosu, pero,

no at a podiri nai nudda







